
เฮี มัฮ ไลลวง โนอา. ลลา​ง ปุย ติ เจน 
เซ มัฮ โนอา โนง ป มัฮ ปุย ซืไซ 
ละ พะจาว นึง อื. มัฮ ปุย ไมจ ไล
โครยญ เจือ. รโจะ ลอป รพาวม
แตะ ไม พะจาว. พะจาว ชวน ปุย 
ปลัฮเตะ, มัฮ ป ฆอก ละ อื โครยญ
      เจือ. ปุย ปลัฮเตะ เอจี
    

    พลวย ติ แตะ ละ ยุฮ
       แตะ ป โอ ปุก 
          เตือง โอยจ อื.



พะจาว อัฮ เฮี ละ โนอา, “อา​ เอีจ โปวต รพาวม
แตะ ละ ซ ยุฮ แตะ ไลจ ไม ปุย เตือง ปลัฮเตะ 
อาวต อื. มัฮ ฆา​ เอีจ นาวก ปลัฮเตะ นึง ป
     ฆอก ป เบร ป กอยจ ป ราวม ป ซ
   ยุฮ อา​ ไลจ ไม ฆา​ อื.”



“มัฮ เซ ป ไมจ เปอะ ยุฮ โลง ระ ฆา​ อื ละ เญือะ โกะ
เปอะ ไอฮ, ยุฮ นึง โคะ ฆิ โกเฟอ. ยุฮ แปน คัก 
แปน คัก แตะ. ตา ยั่ง นึง เตือง ก พริ กไน อ.ื”



ไมจ เปอะ ยุฮ ตอก เฮี, เกือฮ
ลั่ง ลอวย รอย รเนฮ. เกือฮ
เวือฮ รฮอน รเนฮ. เกือฮ
ฮลาวง งวย รเนฮ.



“ไมจ โรฮ เปอะ ซาวป แฮรน 
ป โซม ละ โกะ แตะ ไม ละ 
ซัตซิง โม เซ โครยญ เจือ 
   โรฮ,” อัฮ เซ พะจาว. 



ซัตซิง ไมจ โรฮ ปะ ซเพระ ติ เจือ ติ กู, เกอืฮ โรฮ เลียก ไม เปอะ
โตะ โลง เซ ละ ซ เกือฮ เปอะ ไอม ไม แตะ. ไอฮ ป ไฮมญ อื ติ
    ไม ปรโปวน อื ติ โครยญ เจือ อื.



ไมจ เปอะ โรวก ซัตซิง ป ซงะ ไล อื โครยญ
เจือ, ติ เจือ อาแลฮ กู เตือง ป ไฮมญ
ปรโปวน อื. ซัตซิง โอ ซงะ ไล นึง 
อื ไมจ เปอะ โรวก ติ เจือ ติ กู, 
เตือง ป 
ไฮมญ 
ปรโปวน อื.



โนอา ไม ปุย เญือะ อื ไม 
กวน ไม โมวน อื เลียก ดิ โตะ
โลง เซ, ละ ซ เกือฮ อื ติ แตะ 
โปน ฮา รอาวม ระ เซ.



เญอืม ไก อาุ โนอา แลฮ รอย 
เนอมึ เมอ, ปุก ฮาวก เคิ ลอา กาว โรฮ
อาแลฮ ซาวม, ซเงะ เซ รอาวม ระ ก โดะ อื
เซ จา​ฮ โอก เนอึม ฆรึม เตะ. ระ ลัมเลือ เฮละ 
นึง ตอก ป โทก ป โซ โฮ.



เฮละ รปาวน ซเงะ รปาวน ซาวม เอิน. 



รอาวม ระ แนฮ ลั่ง ปุๆ ปอ เลอึป
อื ปลัฮเตะ. โลง เซ ตอยฮ แนฮ
ราว รอาวม.



รอาวม เซ ฮาวก ฮอยจ ละ เลอึป อื เปอง โม เปอง มอยจ ติ ฆรึม
มะลอง เตอืง โอยจ อื. เมาะ ป ไก รพาวม นึง ปลัฮเตะ 
ยุม เตือง โอยจ อื.



พะจาว โตก ละ โนอา ไม โกะพริ โกะยวง 
อาวต ไม อื โตะ โลง เซ. เญอืม เซ พะจาว 
เกือฮ กา​ บา​ง ราว ปลัฮเตะ ละ ซ เกือฮ อื
รอาวม เซ เนฮ.



ฟวยจ เซ รปาวน ซเงะ แม
โนอา โปฮ รเวือะ นาตงั โลง 
ยุฮ แตะ เซ, พลวย รงั่ก ติ ตัว. 
เญอืม เซ พลวย โรฮ รโกะเกอื
ติ นึง ฆวต ยุง แตะ เมาะ ไฮจ
   รอาวม ฮา ปลัฮเตะ.



เญือม เอีจ ฮาวก เคิ ลอา งา โรฮ อาแลฮ ซาวม เมอ, เอจี ซออฮ
เตือง โอยจ อื ปลัฮเตะ เอ. เญอืม เซ พะจาว อัฮ เฮี ละ 
โนอา, “ปะ ไม ปุย เญือะ เปอะ ไม กวน ไม 
โมวน เปอะ, ไมจ เปอะ โอก ฮา โลง เฮี.”



เญือม เซ โนอา รชุก ซโมะ ละ ซ ยฮุ แตะ คัน ไว แตะ พะจาว 
นึง. ตุย ซัตซิง ไม 
ไซม ป ซงะ ไล อื ละ 
มอก แตะ ตอง ทไว ละ 
พะจาว นึง คัน เซ งอน.



พะจาว อัฮ แม
เฮี, “เอจี มัฮ เฮี ป มัฮ
ควน เกือฮ ปุย ไตม
ลปุง ซันญา อา​ อา​ง ไม 
โม เปะ เอ, ฮอยจ ละ 
ซัตซิง โอเอีฮ ไม จัตเจือ เปอะ
เฆียง เฮี เตือง โอยจ อื. อา​ ซ

เกือฮ รยุง โกฮ ละ เปอะ
นึง ชุต รวู. ซ แปน ควน 
โตก อา​ ละ ลปุง ซันญา
แตะ ไม ปุย ปลัฮเตะ.”



“เญือม เกอืฮ อา​
ชุต รวู ฮอยจ ราว 
ปลัฮเตะ ดัฮ ยุ โกฮ
รยุง นึง อื, อา​ ซ ไตม
ลปุง ซันญา แตะ ไม โม 
เปะ ไม ซัตซิง โอเอีฮ โครยญ
เจือ ฆา​ อื. 

เญือะ ซ ไก โตว รอาวม
ฮาวก ยุฮ ไลจ ไม โอเอฮี
ป ไก รพาวม เตือง 
โอยจ อื.”



พะจาว ปฮ มุน ละ โนอา 
ไม กวน อื. อัฮ เฮี ละ อื, “เกือฮ ติ เปอะ 
พรุฮแพร ปอ นาวก เปอะ ยุฮ ปลัฮเตะ. 
กวน โนอา ป โอก ดิ ไม อื ฮา โลง เซ 
มัฮ เชม, ไม ฮาม, ไม ยาเฟต. ฮาม 
เซ มัฮ เปอะ คะนาอัน. ปุย ติ 
ปลัฮเตะ ป โฮว อาวต 
          โครยญ โดฮ 
                เซ, 

มัฮ ตื จัตเจือ กวน 
โนอา เตือง ลอวย อื เซ.”

พะจาว ฮรัก ปุย ปลัฮเตะ ปอ ปุน เกือฮ อื
กวน ติ แตะ ฮอยจ ละ อื. ป อา​ง รพาวม

แตะ นึง กวน พะจาว เซ ซ ยุม โตว
ติ ตื เนอมึ. มัฮ โฮลฮ อื จีวิต โอ 

เญาะ ไก ลอยจ.



โรม 3:23 ปุย เอีจ ยุฮ ม่ัป โครยญ โฆะ แตะ. ยุฮ โตว อื ตัม กัน ไมจ
กัน ุก เกือฮ พะจาว อื ยุฮ ติ ตื เนอึม.

โรม 6:23 ป ยุฮ ม่ัป ซ โฮลฮ งวยฮ ซเงะ แตะ. งวยฮ ซเงะ อื เซ มัฮ
ยุม. ป ปละ ป ซา​ต พะจาว ละ ปุย ปงเมอ มัฮ จีวิต โอ เญาะ ไก 
ลอยจ เบือ รโจะ ดิ อื รพาวม แตะ ไม พะเยซูคริต จาว ยฮุ เอะ.

ฮีบรู 9:27 ปุย เตือง โอยจ อื จัมเปน อื ยุม ติ โฮน. ฟวยจ เซ ซ
โฮลฮ พะจาว รเตีฮ.

เอเฟโซ 2:8,9 มัฮ กุนมุน ยุฮ พะจาว ป เกือฮ โม เปะ โปน ม่ัป ยุฮ
เปอะ เซ. มัฮ เบือ รพาวม เจือ เปอะ. มัฮ โตว เบือ กัน ยุฮ โกะ เปอะ

ไอฮ. มัฮ ป ปละ ป ซา​ต พะจาว ละ เปอะ.

ปุย เกียฮ อวต โตว ติ แตะ นึง อื ติ ตื เนอึม, นึง โอ อื เกว ไม กัน 
ยุฮ ปุย นึง โกะ แตะ ไอฮ.



โรม 10:9,10 ดัฮ เปอะ รโฮงะ มัฮ พะเยซู พะโองจาว ละ ปุย นึง ดัก 
ดอย เปอะ, ไม เจือ เปอะ เกือฮ พะจาว อื โกฮ ไอม แม เนอึม ลั่ก ยุม

แตะ ฮอยจ โตะ รพาวม เปอะ, ซ โปน เนอึม เปอะ ม่ัป ยุฮ
แตะ เบือ อื.

ปุย ดัฮ เจือ อื โตะ รพาวม แตะ, เอีจ แปน ปุย ซืไซ ละ พะจาว เบือ 
อื. ดัฮ รโฮงะ อื ละ ปุย นึง ดัก ดอย แตะ, โปน เนอึม ม่ัป ยุฮ แตะ 

เบือ อื.

โยฮัน 3:16,17 “พะจาว ฮรัก ปุย ปลัฮเตะ ปอ ปุน เกือฮ อื กวน ติ 
แตะ ฮอยจ ละ อื. ป อา​ง รพาวม แตะ นึง กวน พะจาว เซ ซ ยุม โตว

ติ ตื เนอึม. มัฮ โฮลฮ อื จีวิต โอ เญาะ ไก ลอยจ.

พะจาว เอีจ เกือฮ กวน แตะ ฮอยจ นึง ปลัฮเตะ, มัฮ โตว ฮอยจ
รเตีฮ อื ปุย เกือฮ ลอก ตุต แตะ. มัฮ ฮอยจ เกือฮ อื ปุย 

โปน ม่ัป ยุฮ แตะ.



1 โยฮัน 5:11-13 เอีจ มัฮ เฮี ป มัฮ ลปุง พีญัน ยุฮ อื เซ, พะ
จาว เอีจ เกือฮ เอะ ไก จีวิต โอ เญาะ ไก ลอยจ. จีวิต เซ ไก 

นึง กวน อื เซ.

ป ไก กวน พะจาว เซ นึง เงอ เอีจ ไก โรฮ จีวติ. ป โอ ไก กวน 
พะจาว เซ นึง เงอ ไก โตว โรฮ จีวติ. 

เมาะ ป ไซฮ อา​ รโปะ ละ โม เปะ ป อา​ง รพาวม แตะ นึง กวน 
พะจาว เฮี, มัฮ ไซฮ แฮะ นึง ฆวต เกือฮ แตะ โม เปะ ยุง แจง 

แน เอีจ ไก จีวิต โอ เญาะ ไก ลอยจ แตะ.

